
	క.	
దారువనమౌనికాంతా

జారుఁడ వగునీకు నొరులచక్కటు లేలా

మారాడక యనిఁ బోరుము

పౌరుష మొకకొంత యైనఁ బనుపడి యున్నన్.

	క.	
అని పలికి గాండివము చే

కొని భువనత్రయము నతలకుతలముగా శిం

జిని మ్రోయఁ జేసి స్థాణున్

నిను శరపరశువుల నోర్తు నిలునిలు మనుచున్.

	సీ.	
ఆగ్నేయశర మేయ నది యగ్నిలోచను

        ఫాలాగ్నిలో నైక్యభావ మొందె

యహిసాయకం బేయ నది నాగభూషణు

        భూషణంబులతోడఁ బొం దొనర్చె

నంబుదాంబక మేయ నది జాహ్నవీధరు

        తలయేటి కభివృద్ధి గలుగఁ జేసె

నద్రిబాణం బేయ నది గిరిజేశుఁ డా

        వంకకు పుట్టినిల్వరుసఁ జేసె



	 





	గీ.	
విధుఁడు గ్రక్కున పైశాచవిశిఖ మేయ

నదియు భూతేశుభూతాళి ననుసరించె

మఱియు శశి వైచునిఖిలాస్త్రమండలంబు

నఖిలమయుఁ డైనశంకరునందు డిందె.

	చ.	
అజగవకార్ముకంబుఁ గొని యంతఁ బురాంతకుఁ డుగ్రమార్గణ

వ్రజము లపారసంఖ్యలుగ వారిరుహారిశరీరయష్టి న

క్కజముగ నేయ నాతఁ డధికవ్యధఁ జెంది సుధాంశుఁ డౌటచే

నజునివరంబుచే నిలిచె నాజిని బ్రాణముతోడ ధీరుఁడై.



	 104





	ఉ.	
కంజవిరోధి యంత నలుకం జలియింపక చాపశింజినీ

సంజనితారవంబున వెస నజగము ల్బెగడం బురత్రయీ

భంజనుగాత్ర మంతయుఁ బ్రభంజనతీవ్రశరాళి నించెఁ గి

న్కం జలజారిఁ ద్రుంచెద నిఁకం జయ మందెద నంచు నుగ్రుఁడై.

	క.	
పశుపతి పాశుపతాస్త్రము

శశి లక్ష్యముఁ జేసి వింట సంధించిన బ్ర

